
	Առաջարկության հեղինակը, գրության ամսաթիվը, գրության համարը
	Առաջարկության    բովանդակությունը
	Եզրակացություն
	Կատարված փոփոխությունը

	1.
	ՀՀ գյուղատնտեսության նախարարություն
12.07.2017թ.
N ԻԱ/ԳՂ-2/6266-17

գրություն
	«Առաջարկվում է նախագծի հավելվածի VIII բաժնի՝ 

1. 20-րդ կետի «Աշխարհագրական դիրք» չափորոշիչի 2-րդ և 3-րդ տողերը լրացնել «նոր ստեղծվող բիզնեսի դեպքում» բառերով, քանի որ գործող բիզնեսի դեպքում այն կարող է բացասաբար անդրադառնալ ներդրումային ծրագրի ընդհանուր գնահատականի վրա, իսկ ներդրումային ծրագրի արդյունավետության վրա բիզնեսի տեղակայման վայրը ազդեցություն ունենալ չի կարող,

1. 24-րդ կետի «Պետություն (համայնք) - մասնավոր հատված գործընկերություն» չափորոշիչը հանել, քանի որ պետք է առավելություն տրվի այն ներդրումային ծրագրերին, որոնք իրականացվում են մասնավոր բիզնեսի ուժերով, առանց պետության մասնակցության կամ օժանդակության,

2. 25-րդ կետի չափորոշիչի վերնագրից հանել «Ներմուծման փոխարինում», իսկ     1-ին տողից՝ «և/կամ` տեղական սպառողներից մեկը դադարել է ներմուծել /կամ գնել արտասահմանյան արտադրության նմանատիպ ապրանքը և անցել է այդ տեղականի օգտագործմանը» բառերը, քանի որ դրա օբյեկտիվ գնահատումն իրատեսական չէ:
	Ընդունվել է ի գիտություն: Հաշվի առնելով, որ սույն կարգով նախատեսվում է կանոնակարգել Ծրագրերի գնահատման և պետական աջակցության գործընթացը, որը նպատակաուղղված է տարածքների համաչափ զարգացմանը, այսինքն անհամաչափույթյունների նվազեցմանը, ուստի կարգով չի նախատեսվում աշխարհագրական դիրքի ենթաչափորոշիչում  տարբերակել սկսնակ կամ բիզնեսի ընդլայնման ծրագրերը: (Սույն հարցերը քննարկվել և համաձայնեցվել են  ՀՀ տարածքային կառավարման և զարգաց-ման նախարարությունում 09.08.2017 թվականին շահագրգիռ գերատես-չությունների ներկայացու-ցիչների հետ կայացած քննարկումների ընթացքում, (այսուհետ` Քննարկումներ)):
Ընդունվել է: 

Ընդունվել է:
	Նախագծում փոփոխու-թյուններ չեն կատարվել: խմբագրման արդյունքում կետը դարձել է 21.2-րդ կետ: 

Նախագծից հանվել է ՊՄԳ չափորոշիչը:

Նախագծում կատարվել է համապատասխան փոփոխությունը: Խմբագրման արդյունքում 25-րդ կետը դարձել է 
21.5 –րդ կետ:


	2
	ՀՀ տնտեսական զարգացման և ներդրումների նախարարություն 18.07.2017թ.          
     N 04/10.2.1/7182-17 գրություն


	1.Առաջարկվում է դիտարկել շահագրգիռ կառույցների ներկայացուցիչների մասնակցությամբ (ներառյալ ՓՄՁ ԶԱԿ հիմնադրամի) աշխատանքային քննարկում կազմակերպելու հնարավորությունը նախագծում նշված հարցադրումներն առավել ընդգրկուն ու համակողմանի քննարկելու նպատակով

2. 7-րդ կետի 1-ին նախադասությունը խմբագրել հետևյալ բովանդակությամբ.

Առաջարկվում է բիզնեսի ընդլայնման ծրագրերը ֆինանսավորել առևտրային բանկերի և ունիվերսալ վարկային կազմակերպությունների, այդ թվում` «ՓՄՁ ներդրումներ» ՈՒՎԿ ՓԲԸ-ի միջոցով, իսկ սկսնակ ծրագրերը` «ՓՄՁ ԶԱԿ» Հիմնադրամի միջոցով:

3. 8-րդ կետի 4-րդ ենթակետում <<վստահելի տնտեսագիտական>> բառերը փոխարինել <<տնտեսական>> բառով.

4. 8-րդ կետի 12(ա) ենթակետում վերջին նախադասությունը խմբագրել հետևյալ բովանդակությամբ. Ընդ որում սեփական ներդրումները պետք է կազմեն ծրագրի ընդհանուր արժեքի առնվազն 30 տոկոսը` առկա դրամական միջոցների տեսքով):

    5. 8-րդ կետի 12(բ) ենթակետը խմբագրել հետևյալ բովանդակությամբ.

բ) ստեղծվող լրացուցիչ զբաղվածությունը (հարաբերական դրա իրագործման համար պահանջվող ծախսերին), հիմնական և սեզոնային աշխատատեղերի հստակ բաժանում.
   6. 8-րդ կետը լրացնել նոր 14-րդ ենթակետով.

  14) «ա» կետով սահմանված պահանջը չբավարարելու պարագայում ծրագրային առաջարկը կմերժվի:

   7. 12-րդ կետը լրացնել նոր 8-րդ ենթակետով.

8) «ՓՄՁ ԶԱԿ» Հիմնադրամ:
8. 13-րդ կետի 8-րդ ենթակետը խմբագրել հետևյալ բովանդակությամբ.

1) նախնական գնահատման արդյունքում հավանության արժանացած ծրագրերի ֆինանսական հաստատություններին ներկայացման ընթացակարգի մշակում և ծրագրերի ներկայացում` վարկունակության ստուգման նպատակով,

9. 17-րդ կետը ենթակա է քննարկման

10. 18-րդ կետի <<Չափորոշիչ>> սյունակի 4-րդ կետը հանել, քանի որ սեփական ներդրումները դրամական տեսքով դրվում է իբրև նախապայման: Այդ պարագայում տվյալ չափորոշիչը ըստ էության անհրաժեշտ չէ:  
ործընթացը: րդ ենթակետով:տով:րձել է 15.4-րդ կետ-րդ  ենթակետը հանվել է
<<Կշիռ>> սյունակի 1-ին տողում <<25>>-ը փոխարինել <<20>>-ով, 5-րդ տողում` <<10>>-ը <<15>>-ով, 6-րդ տողում` <<8>>-ը <<10>>-ով և 7-րդ տողում` <<7>>-ը <<15>>-ով:

11. 22-րդ կետը հանել:

12. 27-րդ կետը ենթակա է քննարկման հաշվի առնելով համաֆինանսավորման ձևաչափի չափորոշիչի բացառումը:

13. Նախագծի վերջին նախադասությունը հանել, քանի որ ՓՄՁ ԶԱԿ Հիմնադրամը հանդիսանում է սկսնակ ծրագրերի աջակցության մասնագիտացված կառույց, ունի աջակցության, այդ թվում` ֆինանսական, հստակ մեխանիզմներ: Սկսնակ ծրագրերի մասով քննարկման առարկա կարող է լինել Հիմնադրամի ֆինանսական հնարավորությունների ընդլայնմանն ուղղված գործողությունները:

14. Հիմնավորման 2-րդ կետի գ) ենթակետից հանել  «համաֆինանսավորման ձևաչափ» պարբերությունը:

15. 2-րդ կետի վերջին պարբերության 1-ին նախադասությունը խմբագրել հետևյալ բովանդակությամբ.

Նախագծով առաջարկվում է բիզնեսի ընդլայնման ծրագրերը ֆինանսավորել կոմերցիոն բանկերի և ունիվերսալ վարկային կազմակերպությունների, այդ թվում` «ՓՄՁ ներդրումներ ՈՒՎԿ» ՓԲԸ-ի միջոցով, իսկ սկսնակ ծրագրերը` «ՓՄՁ ԶԱԿ» Հիմնադրամի միջոցով:
	Ընդունվել է: 

Ընդունվել է մասնակի:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է մասնակի: Քննարկման արդյունքներով խմբագրվել է կարգով սահմանվող գնահատման գործընթացը:
Ընդունվել է:

Ընդունվել է:
Քննարկման արդյուքներով կշիռները հանվել են:

Ընդունվել է:

Ընդունվել է: 

Ընդունվել է:
Ընդունվել է: 

Ընդունվել է: 
	 ՀՀ տարածքային կառավարման և զարգացման նախարարությունում 09.08.207 թվականին շահագրգիռ գերատեսչությունների ներկայացուցիչ-ների հետ ՏԿԶ նախարարի տեղակալ Վ.Կարապետյանի ղեկավարությամբ կազմակերպվել է  կարգի նախագծի քննարկումներ:
Խմբագրման արդյունքում կետը հանվել է:
Խմբագրման արդյունքում կետը դարձել է 15.4-րդ կետ, որում կատարվել է առաջարկ-վող փոփոխությունը:
Խմբագրման արդյունքում կետը դարձել է 11-ի ա/ ենթակետ և որում կատարվել է առաջարկվող փոփոխությունը:

Խմբագրման արդյունքում կետը դարձել է 11-ի բ/ ենթակետ և որում կատարվել է առաջարկվող փոփոխությունը:

Խմբագրման արդյունքում կետը դարձել է 11-րդ և լրացվել է 13-րդ ենթակետով:

Խմբագրման արդյունքում կետը դարձել է 18-րդ կետ և լրացվել է 8-րդ ենթակետով:
Խմբագրվել է գնահատման փուլերը և գործընթացը:

Խմբագրման արդյունքում կետը դարձել է 21.3 կետ և 4-րդ ենթակետը հանվել է:

Նախագծից հանվել են կշիռները:

Նշված կետը հանվել է նախագծից:

Քննարկման արդյունքներով խմբագրվել է 22-րդ կետը:
Նախագծի վերջին կետը հանվել է:

Կատարվել են համապատասխան ուղղումները:

Հիմնավորում-տեղեկանքը խմբագրվել է:

	ՀՀ կենտրոնական բանկ 22.06.2017թ.

N 16.3-07/0248-17

գրություն
	 Առաջարկվում է, 

-որ սուբդսիդավորման գործընթացն իրականացվի Հանձնաժողովի կողմից, այնպես որ ֆինանսավորում իրականացնող բանկը կամ վարկային կազմակերպությունն ինքը գնահատի տվյալ ծրագրի սուբսիդավորման պահանջներին բավարարելու փաստը, ինչպես նաև իրականացնի տրամադրված վարկերի մոնիթորինգ: 
-Պարզ չէ չափորոշիչների գնահատականների մեծությունից փոխվելու է արդյոք  մոտեցումը սուբսիդավորման տրամադրման հետ կապված, եթե այո, ապա որքան: 

-Բոլոր բանկերի և ՈՒՎԿ-րի մասնակցությունը կնպաստի մրցակցության  և հնարավորինս կնվազեցնի պետության կողմից տրամադրվող սուբսիդիայի չափը:

- Ավելացնել ներդրումների արդյունավետության գնահատման գործառույթ, մասնավորապես ` եթե սուբսիդավորում տրամադրելուց հետո պարզվում է, որ վարկառուն խախտել է չափորոշիչները, ապա պետք է սահմանվեն դրանից բխող գործողություններ: 

-Հստակեցնել ՊՄԳ չափորոշիչը:

- Մինչև 30 տոկոս համաֆինանսավորումը չպետք է դիտարկվի, քանի որ ներդրողի կողմից  մասնակցության փոքր չափը նշանակում է փոքր խթան միջոցների արդյունավետ ծախսելու տեսանկյունից:

- Կարիք կա սահմանելու նաև ֆինանսավորման նվազագույն և առավելագույն սահմանաչափեր:


	Ընդունվել է: 

Ընդունվել է: 

Ընդունվել է: 

Ընդունվել է:
Ընդունվել է: 

Ընդունվել է: 

Ընդունվել է: 


	Նախագծի լրամշակված տարբերակով առաջարկվում է խորքային գնահատում իրականացնել ֆինանսա-վորող կազմակերպության կողմից:

Քննարկման արդյունքներով նախագիծը խմբագրվել է և առաջարկվել է սուբսիդավորման առավե-լագույն չափ և Հանձնաժողովի կողմից առաջարկության ներկայաց-ման  հնարավորություն:

Նախագծով նախատեսվում է առևտրային բանկերի և այլ ֆինանսական կառույցների մասնակցություն:
Քննարկման և խմբագրման արդյունքում նախագծով նախատեսվում է ՄԳՄ-ի կողմից մշտադիտարկման մեխանիզմի կազմակերպում /19.8 –րդ կետ/:

Նախագծից հանվել է ՊՄԳ չափորոշիչը: 

Նախագծում դրվել է սահմանափակում համաֆինանսավորման 30 տոկոսի համար:

Նախագծում սահմանվել են սուբսիդավորման առավելագույն չափը:

	ՀՀ ֆինանսների նախարարություն 18.07.2017թ.                       

N 01/6-2/13035-17

գրություն
	1. Կարգով նախատեսվում է ՀՀ կառավարության գերակայություններին համահունչ իրականացնել մարզային և համայնքային ներդրումային ծրագրերի արդյունավետության գնահատում՝ նպատակ ունենալով նպաստել նաև տարածքային համաչափ զարգացմանը, մինչդեռ Կարգում առաջարկվող գնահատման համակարգը շեղվում է առաջադրված նպատակներից, մասնավորապես. 

· Համաձայն Կարգի 18-րդ կետի` ներդրումային ծրագրերի նախնական գնահատման արդյունքներով վարկային տոկոսների սուբսիդավորման ենթակա ծրագրերի գնահատման համար առաջարկվում է հիմք ընդունել մի շարք չափորոշիչներ և կշիռներ, որոնք համահունչ չեն ՀՀ կառավարության գերակայություններին։ Օրինակ, ներդրումային ծրագրերի վարկային տոկոսների սուբսիդավորման ենթակա ծրագրերի գնահատման համար առաջարկվում է համաֆինանսավորման կշիռը սահմանել 20 տոկոս, իսկ արտահանման/ ներմուծման փոխարինում չափորոշիչի կշիռը՝ 7 տոկոս այն դեպքում, երբ ներկայումս ՀՀ կառավարությունը որպես զարգացման գերակայություն որդեգրել է արտահանման ուղղվածությունը: Այդ կապակցությամբ առաջարկում ենք հստակեցնել չափորոշիչների ընտրության մեխանիզմները և համապատասխանեցնել դրված նպատակներին: 

· Կարգի նույն կետի գնահատման համակարգը նույնն է բոլոր մարզերի և համայնքների համար: Սակայն, կախված տվյալ մարզի սոցիալ-տնտեսական առանձնահատկություններից և տարածքային համաչափ զարգացման անհրաժեշտությունից` նպատակահարմար է կիրառել չափորոշիչների սահմանման ճկուն համակարգ, քանի որ առաջարկվող գնահատման չափանիշների կշիռները կարող են տարբերվել տարբեր մարզերում և համայնքներում, ինչպես նաև առաջնահերթ կարող են լինել նաև այլ չափանիշներ:

2. Անհրաժեշտ է հստակեցնել Կարգի «24. Պետություն (համայնք)-մասնավոր հատված գործընկերություն» կետում նշված «նոր ակտիվ (ենթակառուցվածք)» հասկացության սահմանումը: Միաժամանակ հասկանալի չէ, թե ինչու է Կարգի 24-րդ կետում 6-րդ ենթաչափորոշիչի վերջին բաղադրիչը («Ներդրումային ծրագիրը չունի պետություն (համայնք) – մասնավոր հատված գործընկերային բաղադրիչ») գնահատվում ամենացածր` 1 գործակցով այն պարագայում, երբ ամբողջ ներդրումն իրականացվելու է մասնավորի կողմից, ինչն էլ հենց պետք է լինի առաջնային պետության աջակցության տեսանկյունից: 

3. Առաջարկում ենք Կարգի 12-րդ կետով ստեղծվող ներդրումային ծրագրերի գնահատող մարմնի կազմում ներառել նաև ներկայացուցիչներ համապատասխան համայնքներից և ՓՄՁ ԶԱԿ հիմնադրամից:

4. Կարգի 21-րդ կետի «Համաֆինանսավորում» բառը անհրաժեշտ է փոխարինել «Ծրագիր իրականացնողի կողմից համաֆինանսավորում» բառերով, իսկ 22-րդ կետի «Համաֆինանսավորման ձևաչափը» բառերը փոխարինել «Ծրագիր իրականացնողի կողմից համաֆինանսավորման ձևաչափը» բառերով: Միաժամանակ անհրաժեշտ է համապատասխան փոփոխություններ կատարել նաև 18-րդ կետի աղյուսակի «Չափորոշիչ» Սյունակի 3-րդ և 4-րդ տողերում:


	Ընդունվել է մասնակի:

Քննարկման արդյունքներով կշիռները հանվել են նախագծից

Ընդունվել է:
Ընդունվել է: 

Ընդունվել է: 

Ընդունվել է: 

Ընդունվել է: 


	Խմբագրման արդյունքում կետը դարձել է 21-րդ կետ:

Խմբագրման արդյունքում նախագծով նախատեսվում է,որ ՄԳՄ յուրաքանչյուր տարի սահմանի ծրագրերի իրականացման առաջնահերթ ուսղությունները և ոլորտները` համապատասխան ՀՀ կառավարության կողմից որդեգրած քաղաքականության: 

Նախագծից հանվել է ՊՄԳ չափորոշիչը:

Նախագծում կատարվել է համապատասխան լրացումը:

Խմբագրման արդյունքում կետը դարձել է 21.3 և խմբագրվել է:

	5
	«Հայաստանի ռազմավարական նախաձեռնությունների կենտրոն» հիմնադրամ

31.07.2017թ

 թիվ ՌՆԿ-02/136 գրություն


	Առաջարկվում է կազմակերպել քննարկում կարգի որոշ դրույթների հստակեցման համար:
Սահմանել նվազագույն շեմ համաֆինանսավորման տոկոսադրույքի համար:

Տարանջատել արտաքին առևտուր և օտարերկրյա ներդրումների չափորոշիչները: 

- 8-րդ կետի 7-րդ ենթակետում ավելացնել կառավարիչների նախկին փորձի մասին տեղեկաության պահանջը:

-12-րդ կետում ավելացնել` պահանջարկի ուսումնասիրություն, շուկայի հետազոտություն, մրցակցային առավելությունների մասին տեղեկատվություն:

-16-րդ կետում հստակեցնել ինչ չափորոշիչների հիման վրա է կատարվելու նախնական գնահատումը:
	Ընդունվել է: 
Ընդունվել է:

Նշված նախագծով նախատեսվում է պետական աջակցությամբ սուբսիդավորել մարզային և համայնքային գործարար ծրագրերը:  Նախագծով չի նախատեսվում գնահատել Օտարերկրյա ներդրումները:

Ընդունվել է մասնակի:
Քննարկումների արդյունքներով Նախագծով նախատեսվում է առաջին փուլը իրականացվի ֆինանսավորող կազմակերպության կողմից իր գործընթացին համապատասխան: 


	ՀՀ տարածքային կառավարման և զարգացման նախարարությունում 09.08.207 թվականին շահագրգիռ գերատեսչությունների ներկայացուցիչների հետ ՏԿԶ նախարարի տեղակալ Վ.Կարապետյանի ղեկավարությամբ կազմակերպվել է  նախագծի քննարկումներ:
Նախագծում սահմանվել է համաֆինանսավորման տոկոսադրույքի չափը:
Նախագծում փոփոխություններ չեն կատարվել:

Խմբագրման արդյունքում կետը դարձել է 15-րդ կետ և խմբագրվել է:
Խմբագրման արդյունքում դարձել է 5-րդ կետ և խմբագրվել է:

	6
	ՀՀ կառավարության աշխատակազմ 17.07.2017թ

N 02/24.10/16231-17 գրություն
	Գնահատող մարմնի գործառույթներում առաջարկում ենք ավելացնել «Մոնիտորինգի» ֆունկցիան, քանի որ բանկերը մոնիտորինգ անում են միայն մեծ վարկերը, կամ այն դեպքում, երբ վարկի սպասարկման հետ խնդիրներ են լինում: Սա իրենց տեսանկյունից արդարացված է, սակայն պետությունը իր ռազմավարական նպատակին չի հասնում, օրինակ` գյուղատնտեսության սուբիսդավորմամբ վարկերը կանոնավոր սպասարկվում են, բայց մեծ մասը նպատակային չեն օգտագործվում (օրինակ` կարող է լինել դեպք, երբ կոմբայնի փոխարեն ձեռք բերվի թանկարժեք մեքենա): Այսինքն` պետության տեսանկյունից մոնիտորինգը առավել, քան անհրաժեշտ է: 

2. Ծրագիրը գնահատելու համար նախ անհրաժեշտ է ներկայացնել այդ ծրագրին ներկայացման պահանջները, հետևաբար, առանձին կետով անհրաժեշտ է նշել, որ առաջարկվող ծրագրերը պետք է պարունակեն նաև հետևյալ դրույթները՝

 • Առաջարկվող ապրանքի/ծառայության շուկայի վերլուծություն, մասնավորապես՝ ինչ ոլորտ է (որպեսզի գնահատվեն հեռանկարները), չափը, պոտենցիալ մրցակիցները, շուկայի ինչ մասնաբաժին են պատրաստվում գրավել, իրենց պլանավորվող գնային քաղաքականությունը և այլն: 
• Ֆինանսական ցուցանիշների պլանավորումը առնվազն 3 տարվա համար: 
• Արտադրանքի հարաբերական առավելությունը շուկայում: 
• Վաճառքի ուղղությունները: 
• Արտադրության դեպքում նշվի հումքի կամ այլ մատակարարների մասին ընդհանուր տեղեկատվություն (ֆիրմայի կամ անհատի անուն): 
• Ապագա հիմնական աշխատակիցների առկայության/հասանելիության վերաբերյալ տեղեկատվություն (քանի որ կարող է շատ լավ բիզնես պլան լինի, բայց առկա աշխատանքային ռեսուրսները կոմպետենտ չլինեն դա իրագործելու համար, ու մասնագետներ գտնելը խնդիր դառնա և արդյունքում այդ նախագիծը ձախողվի):

3. Ռիսկերի գնահատման մեջ ավելացնել տարբեր գործոնների փոփոխության նկատմամբ զգայունության վերլուծությունը, և այսպես կոչված breakeven-ների հաշվարկ, այսինքն` յուրաքանչյուր գործոնի համար անբարենպաստ փոփոխության այն չափը, որի դեպքում բիզնեսը ոչ եկամտաբեր է դառնալու (սթրես թեստ):  

4. Եթե ընկերության բիզնեսը սեզոնայնություն ունի, օրինակ՝ տուրիզմ, անհրաժեշտ է նկարագրել, թե ինչպես է պլանավորվում բիզնեսի պահպանումը ոչ սեզոնային ժամանակահատվածներում: 

5. Կանխատեսված սցենարից բացի անհրաժեշտ է ներառել 1 լավատեսական և 1 վատատեսական սցենար: 

6. Անհրաժեշտ է նախատեսել այն տարբերակը, որ եթե ներդրումային նախագիծը չհաջողվի, ապա ինչպես է իրականացվելու շուկայից դուրս գալու գործընթացը (բիզնեսը պետք է պատկերացում ունենա քայլերի հաջորդականության մասին՝ չհաջողելու դեպքում): 

7. Բանկերը վարկ տրամադրելիս որոշում կայացնելու համար արդեն գործող բիզնեսի համար առկա գործունեությանը վերաբերող փաստաթղթեր են պահանջում, կարծում ենք, որ սուբսիդավորման համար որոշում կայացնելիս դրանք նույնպես կարևոր են, (օրինակ՝ վերջին մի քանի տարվա ֆինանսական հաշվետվությունները, հարկային պարտավորությունների կատարման տեղեկանքը և այլն): 

8. Երկարաժամկետ ներդրումային նախագծերի դեպքում ֆինանսավորման մասին որոշումը նպատակահարմար է կայացնել փուլերով, այսինքն մի փուլը ավարտելուց հետո, արդյունքներից կախված, նորից ներկայացվի բիզնես պլանը, և նորից գնահատում կատարվի: 

	Ընդունվել է:

Ընդունվել է: 

Հաշվի առնելով, որ քննարկման արդյունքներով նախագծով առաջարկվում է խորքային գնահատականը կատարվի ֆինանսավորող կառույցի կողմից, այդ իսկ պատճառով այդ  ռիսկերի գնահատականները մնում են ֆինանսավորող կառույցի վրա:

Նախագծով Բիզնես ծրագրերի ֆինանսավորման դրական կամ բացասական որոշման տրամադրումը  նախատեսվում է ֆինանսավորող կառույցի կողմից, որը գործելու է իր գործընթացին համապատասխան
Նախագծով Բիզնես ծրագրերի ֆինանսավորման դրական կամ բացասական որոշման տրամադրումը  նախատեսվում է ֆինանսավորող կառույցի կողմից, որը գործելու է իր կողմից ընդունված գործընթացին համապատասխան:


	Նախագծում լրացվել է ՄԳՄ-ի կողմից մշտադիտարկման մեխանիզմի կազմակերպում /19.8 –րդ կետ/:

Ծրագրի պահանջների վերաբերյալ կետը խմբագրվել է  /15-րդ կետի 10 և 11 ենթակետեր/:

Նախագծում փոփոխություններ չեն կատարվել

Նախագծում փոփոխություններ չեն կատարվել



	
	ՀՀ արդարադատության նախարարություն 

24.07.2017թ

N 04/14/15042-17

գրություն
	    1. Նախագծի 1-ին կետի «հարցերը» բառն անհրաժեշտ է փոխարինել «հարաբերությունները» բառով՝ ելնելով «Իրավական ակտերի մասին» ՀՀ օրենքի հոդված 14-ի պահանջներից:

    2. Նախագծի 5-րդ և այլ կետերում անհրաժեշտ է վերանայել ենթակետերի համարակալումը՝ ելնելով «Իրավական ակտերի մասին» ՀՀ օրենքի հոդված 41-ի պահանջներից:

    3. Նախագծի 6-րդ կետում նշված «4» թիվն անհրաժեշտ է փոխարինել «5» թվով, քանի որ ծրագրի գնահատման գործառույթները նախատեսված են 5-րդ կետով:

    4. Նախագծի 8-րդ կետում նշված «պայմաններին ու պահանջներին» բառերն անհրաժեշտ է փոխարինել «սկզբունքներին և մոտեցումներին» բառերով, քանի որ կարգի 15-րդ կետում նախատեսվում են ներդրումային առաջարկների գնահատման համար կիրառվող սկզբունքներն ու մոտեցումները:

    5. Նախագծի 14-րդ կետում նշված «6» թիվն ու «%» նշանն անհրաժեշտ է փոխարինել համապատասխանաբար «վեց» և «տոկոս» բառերով՝ ելնելով  ՀՀ կառավարության 2012 թ. ապրիլի 5-ի նիստի N 13 արձանագրային որոշման՝ «Իրավական ակտերի նախագծերի մշակման մեթոդական ցուցումների» 141-րդ և 143-րդ կետերի պահանջներից:

    6. Նախագծի 6-րդ կետի գ ենթակետի համաձայն համապատասխան գործառույթներն իրականացվում են միջգերատեսչական գնահատող մարմնի կողմից, որն ունի գնահատման և վերլուծական գործառույթ: Նախագծի 13-րդ կետի համաձայն միջգերատեսչական գնահատող մարմինն գործում է ներքին կանոնակարգին համապատասխան: Նախագծի 18-րդ կետի համաձայն միջգերատեսչական գնահատող մարմինն իր գործունեությունն իրականացնում է միջգերատեսչական հանձնաժողովի միջոցով: Ելնելով վերոհիշյալից գտնում ենք, որ անհրաժեշտ է հստակեցնել միջգերատեսչական գնահատող մարմնի գործունեության կարգին վերաբերող դրույթները՝ նախատեսելով, որ միջգերատեսչական հանձնաժողովի աշխատակարգը սահմանում է վարչապետը
	Ընդունվել է: 

Ընդունվել է:

Ընդունվել է: 

Ընդունվել է:

Ընդունվել է:

Ընդունվել է:
	Նախագծի 1-ին կետի «հարցերը» փոխարինվել է «հարաբերությունները» բառով:

Նախագծում ենթակետերի համարակալումը վերանայվել է:

Նախագծում կատարվել է համապատասխան ուղղումը:

Նախագծում կատարվել են համապատասխան ուղղումները:

Նախագծում կատարվել են համապատասխան ուղղումները:

Նախագծի 20-րդ կետը լրացվել է առաջարկվող դրույթով:

	
	ՀՀ կառավարության աշխատակազմ 

28.07.2017թ

N 02/24.10/19240-17 գրություն
	Նախագիծն ունի լրամշակման և պարզաբանման կարիք:

Մասնավորապես, հստակ սկզբունք չկա, թե նախագծի III բաժնի 5-րդ կետում նշված բ) ենթակետի գործառույթները իրականացնող կառույցների միջև ինչպես է բաշխումը իրականացվելու, քանի որ 6-րդ կետի բ) ենթակետում թվարկված "ՓՄՁ Ներդրումներ ՈՒՎԿ" ՓԲԸ, "Հայաստանի ՓՄՁ ԶԱԿ" Հիմնադրամ, Բանկեր և այլ ֆինանսական հաստատություններ բնորոշումը նախ՝ 

վերջին երկուսի դեպքում (բանկեր և այլ ֆինանսական հաստատություններ) շատ լայն է, և երկրորդը՝ ով և ինչպես է որոշելու, թե կոնկրետ ծրագիրը, որ կառույցը պետք է գնահատի: 

7-րդ կետում նշված այն պնդումը, որ ՄԳՄ-ն, "Հայաստանի ՓՄՁ ԶԱԿ" Հիմնադրամը և ֆինանսավորող այլ կազմակերպությունները պետք է գտնվեն մշտապես սերտ կապի մեջ և այլն, անիրատեսական է և ոչ հիմնավոր, քանի որ չկա գործողությունների մշակված մեխանիզմ և լիազոր մարմին, թե ինչ պետք է անել, եթե այդ կապը "սերտ" չէ: 

8-րդ կետում նշվում է "...համապատասխան ֆինանսական հաստատություններ", ինչը բոլորովին կամայական և լայն հասկացողություն է, քանի որ պարզ չէ, թե ինչպես է որոշվելու կոնկրետ որ հաստատություն կուղղորդվեն ծրագրերը: 

10-րդ կետում նշվում է, որ "...ծրագրերը "Հայաստանի ՓՄՁ ԶԱԿ" Հիմնադրամի կողմից ներկայացվում են ...": Դա ենթադրում է, որ մյուս կազմակերպությունների կողմից իրականացված գնահատումները պետք է ներկայացվեն "Հայաստանի ՓՄՁ ԶԱԿ" Հիմնադրամ, սակայն դա գրված չէ, ինչպես նաև նշված չեն ժամկետները, որի ընթացքում այդ կազմակերպությունները պետք է իրականացնեն գնահատումը: 
11-րդ և 12-րդ կետերում ժամկետների և գործառույթների մեջ առկա է հստակության պակաս: 

14-րդ կետում նշված 20 մլն. ՀՀ դրամ գումարի առավելագույն չափը ինչո՞վ է պայմանավորված:

IV բաժնի 15-րդ կետի 11-րդ ենթակետը անհրաժեշտ է խմբագրել՝ համապատասխանեցնելով ներդրումային նախագծերին ներկայացվող լայն տարածում ունեցող պահանջներին: 

Ստորև ներկայացնում եմ դրանք. "Այն դեպքում, երբ ծրագիրը վերաբերում է ներդրումային նախագծերին, անհրաժեշտ է, որ կցվող ներդրումային առաջարկները պարտադիր ներառեն. 

• Առաջարկվող ապրանքի/ծառայության շուկայի վերլուծություն, մասնավորապես՝ ինչ ոլորտ է (որպեսզի գնահատվեն հեռանկարները), չափը, պոտենցիալ մրցակիցները, շուկայի ինչ մասնաբաժին են պատրաստվում գրավել, իրենց պլանավորվող գնային քաղաքականությունը և այլն: 

• Ֆինանսական ցուցանիշների պլանավորումը առնվազն 3 տարվա համար: 

• Արտադրանքի հարաբերական առավելությունը շուկայում: 

• Վաճառքի ուղղությունները: 

• Արտադրության դեպքում նշվի հումքի կամ այլ մատակարարների մասին ընդհանուր տեղեկատվություն (ֆիրմայի կամ անհատի անուն):

• Ապագա հիմնական աշխատակիցների առկայության/հասանելիության վերաբերյալ տեղեկատվություն (քանի որ կարող է շատ լավ բիզնես պլան լինի, բայց առկա աշխատանքային ռեսուրսները կոմպետենտ չլինեն դա իրագործելու համար, ու մասնագետներ գտնելը խնդիր դառնա և արդյունքում այդ նախագիծը ձախողվի): 

• Ռիսկերի գնահատման հաշվարկներ: 

• Եթե ընկերության բիզնեսը սեզոնայնություն ունի, օրինակ՝ տուրիզմ, անհրաժեշտ է նկարագրել, թե ինչպես է պլանավորվում բիզնեսի պահպանումը ոչ սեզոնային ժամանակահատվածներում: 

• Կանխատեսված սցենարից բացի անհրաժեշտ է ներառել 1 լավատեսական և 1 վատատեսական սցենար: 

• Անհրաժեշտ է նախատեսել այն տարբերակը, որ եթե ներդրումային նախագիծը չհաջողվի, ապա ինչպես է իրականացվելու շուկայից դուրս գալու գործընթացը (բիզնեսը պետք է պատկերացում ունենա քայլերի հաջորդականության մասին՝ չհաջողելու դեպում):" 

Նախագծի վերջում հղումով նշվում է, որ "Սույն կանոնակարգի իմաստով սկսնակ են համարվում այն ձեռնարկությունները, որոնք հիմնվել են հայտը ներկայացնելու օրվան նախորդող տարվա ընթացքում": Այստեղ պետք է հստակ առանձնացնել այն ձեռնարկությունները, որոնք գործում են շատ ավելի վաղուց, սակայն այդ տարվա ընթացքում վերանվանվել, վերաձևակերպվել են և այլն: 

Կա նաև տեխնիկական սխալ. 

III բաժնի 6-րդ կետում գրված է "սույն կարգի 4-րդ կետի", այնինչ պետք է լիներ "սույն կարգի 5-րդ կետի": 
	Հաշվի առնելով, որ նախագծով աշխատանքների բաշխում չի նախատեսվում, քանի որ ներդրողն ինքն է որոշում որ ֆինանսական կառույց դիմի: Իսկ ֆինանսական կառույցները ծրագրերը գնահատում են իրենց  գործընթացին համապատասխան:

Նախատեսվում է համագործակցություն նշված կազմակերպությունների հետ:

Նախագծով նախատեսվում է, որ ներդրողն ինքն է ընտրելու որ ֆինանսական հաստատություն դիմի:

Նախագծով նախատեսվում է, որ ֆինանսական կառույցների կողմից ֆինանսավորման դրական եզրակացություն ստանալու դեպքում` պետական աջակցություն ակնկալող ծրագրերը կարող են դիմել ՄԳՄ-ին, կամ հիմնադրամի  մարզային մասնաճյուղին:

14-րդ կետում նշված 20,0 մլն դրամը հաշվարկվել է 10 ամսվա ընթացքում ստացված 170 ծրագրերի վերլուծությունների արդյունքներով և հստակ հաշվարկներով, նախատեսելով առավելագույնը 6 տոկոս սուբսիդավորում և միջինը 200,0 մլն դրամ ծրագրային արժեքը: 

Ներկայացված կետերը ներառված են կարգի 15-րդ կետում:

Հաշվի առնելով, որ ծրագրերի ֆինանսավորման դրական կամ բացասական որոշման տրամադրումը  նախատեսվում է ֆինանսավորող կառույցի կողմից, որը գործելու է իր կողմից ընդունված գործընթացին համապատասխան, նախագիծը չի անդրադառնում տարբեր սցենարների ներառմանը, սեզոյնայնությանը, շուկայից դուրս գալու  գործընթացին:

Գործող բիզնեսի դեպքում` Վարկային ռեսուրսների տրամադրման համար կարևորվում է նախորդ տարվա ֆինանսական պատկերը, անկախ կազմակերպության անվանումից:  

Ընդունվել է:
	Նախագծի 6-րդ հոդվածի 1-ին ենթակետը լրացվել է ներդրողի ծրագրային հայտի ներկայացման մեխանիզմի վերաբերյալ դրույթով: 

Նախագծում փոփոխություն չի կատարվել: 

Նախագծում կատարվել է համապատասխան ուղղումը: 

	
	ՀՀ կառավարության աշխատակազմի իրավաբանական վարչություն
	1.Որոշման նախագիծը չի համապատասխանում ՀՀ Սահմանադրության 6-րդ հոդվածի պահանջներին՝ այն առումով, որ բացակայում է <Համայնքային տնտեսության աճի վրա ազդեցություն ունեցող ներդրումային և գործարար ծրագրերի գնահատման կարգը> ՀՀ կառավարության կողմից հաստատելու իրավական հիմքը:

2.Նախագիծը չի համապատասխանում <Իրավական ակտերի մասին> ՀՀ օրենքի 41-րդ հոդվածի պահանջներին:

3. Նախագիծը ըստ էության կրում է հայեցակարգային բնույթ, ուստի նպատակահարմար ենք գտնում այն ներկայացնել արձանագրային որոշման տեսքով՝ հավանություն տալով <Համայնքային տնտեսության աճի վրա ազդեցություն ունեցող ներդրումային և գործարար ծրագրերի գնահատման հայեցակարգին>:

 

	Ընդունվել է:
Ընդունվել է:

	Նախագիծը խմբագրվել է: 
Նախագիծը համապատասխանեցվել է «Իրավական ակտերի մասի» ՀՀ օրենքի 41-րդ հոդվածի պահանջներին:

Նախագիծը խմբագրվել է ՀՀ կառավարության արձանագրային որոշման: 



	
	Տարածքային զարգացման և բնապահպանական նախարարական կոմիտե 26.10.2017թ
(ՀՀ ֆինանսների նախարարի առաջին տեղակալ  Ատոմ Ջանջու​ղազյանի  գրավոր առաջարկություններ)
	1. Ընթացակարգի 14-րդ կետով նախատեսվում է, որ սուբսիդավորման վերաբերյալ Միջգերատեսչական հանձնաժողովի կողմից ընդունված որոշումը ներկայացվում է ՀՀ վարչապետին: Մինչդեռ հստակեցված չէ այդ որոշումը ՀՀ վարչապետին ներկայացնելու նպատակը: 

2.Ընթացակարգի 15-րդ կետում անհասկանալի է , թե ինչ սկզբունքով է որոշվել ծրագրերի վարկային տոկոսադրույքների սուբսիդավորման չափը՝ 6%( վարկի մայր գումարի մնացորդի վրա) և ընդհանուր մեկ վարկի գծով տրամադրվող սուբսիդիայի գումարը՝ 20.0 մլն. դրամ:
   Բացի այդ հարկ է նշել, որ ընթացակարգի 27-րդ կետում տրված է վարկային տոկոսադրույքների սուբսիդավորման չափերի սանդղակ՝ 3-6% սահմաններում: Ուստի 15-րդ և 27-րդ կետերը փոխհամաձայնեցման կարիք ունեն:
3.Ընթացակարգի 16-րդ կետում նշված է, որ ծրագրերի սուբսիդավորման գումարը տրամադրվում է ՀՀ պետական բյուջեով նախատեսված՝ աջակցություն ՓՄՁ սուբյեկտների հատկացումների հաշվին: Այս կապակցությամբ հայտնում ենք, որ <<Պետական աջակցություն Հայաստանի   ՓՄՁ  ԶԱԿ հիմնադրամի կանոնադրական հիմնախնդիրների իրականացմանը>> ծրագրի համար ՀՀ 2017 թվականի պետական բյուջեով, ինչպես նաև ՀՀ 2018  թվականի պետական բյուջեի նախագծով նախատեսվում է հատկացնել 152.6 մլն. դրամ՝ ծրագիրն իրականացնող անձնակազմի և փորձագետների վարձատրության համար:

ՈՒստի ընթացակարգի 16-րդ կետը հստակեցման կարիք ունի:
4. ՀՀ 2018  թվականի պետական բյուջեի նախագծով նախատեսվում է նաև գյուղատնտեսության ոլորտում վարկային տոկոսադրույքների սուբսիդավորման մի շարք ծրագրերի իրականացում: Հետևաբար անհասկանալի է թե գյուղատնտեսության ոլորտում վարկային տոկոսադրույքների սուբսիդավորման ծրագրերը որքանով են փոխկապակցվում առաջարկվող Ընթացակարգի հետ:

5. Ընթացակարգի 21-րդ կետի 5-րդ ենթակետով նախատեսվում է  վարկային տոկոսադրույքների սուբսիդավորման նպատակով ընտրված Ծրագրերի ներկայացում համապատասխան կառույց: Սակայն անհասկանալի է, թե որ <<համապատասխան կառույցի>>  մասին է խոսքը:

6. Ընթացակարգի 24-րդ կետում անհրաժեշտ է հստակեցնել, թե ինչ սկզբունքով են որոշվել ենթաչափորոշիչների գնահատման գործակիցները:

7. 24-րդ կետի 1-ին պարբերությունում «գործակիցներն» բառը փոխարինել   «գնահատականներն» բառով, իսկ աղյուսակներում՝ «գործակից» բառը՝ «գնահատական»  բառով:

Բացի այդ 24-րդ կետի «2) Աշխարհագրական դիրք» ենթակետում որպես «ենթաչափորոշիչ» սահմանված է «Մայրաքաղաքից, մարզկենտրոնից/ շրջկենտրոնից  առավել հեռավորություն ունեցող համայնք» ենթաչափորոշիչը: Մինչդեռ Ընթացակարգում չի հստակեցվում թե ինչ սկզբունքով են որոշվելու առավել հեռավորություն ունեցող համայնքները:
8.Ընթացակարգի 25-րդ կետում առաջարկում ենք «Ընդհանուր գնահատական» բառերը փոխարինել  «Ընդհանուր միջին գնահատական» բառերով:
	Ընդունվել է մասնակի: Հանձնաժողովի հիմնական գործառույթը ծրագրերի գնահատումն ու վերլուծումն է, իսկ նրա կողմից կայացրած որոշումները կամ եզրակացությունները ենթակա են հաստատման, ուստի   Միջգերատեսչական հանձնաժողովի կողմից ընդունված որոշումը ներկայացվում է ՀՀ վարչապետի հաստատմանը:
Ընդունվել է մասնակի: 

Նախագծի 15-րդ կետում նշված 20,0 մլն դրամը հաշվարկվել է 10 ամսվա ընթացքում ստացված 170 ծրագրերի վերլուծությունների արդյունքներով և հստակ հաշվարկներով, նախատեսելով առավելագույնը 6 տոկոս սուբսիդավորում և միջինը 200,0 մլն դրամ ծրագրային արժեքը:  

Ընդունվել է: 

Հայեցակարգի նախագծով առաջարկվող հանձնաժողովի կազմում ընդգրկվում են ՀՀ գյուղատնտեսության նախարարության և գյուղատնտեսության զարգացման հիմնադրամի համապատասխան ներկայացուցիչներ, ինչը կապահովի սերտ համագործակցությունը:

 Ընդունվել է:

Ենթաչափորոշիչների գնահատման գործակիցների որոշման համար կայացել են բազմիցս քննարկումներ շահագրգիռ գերատեսչությունների հետ, այդ թվում ՀՀ տարածքային կառավարման և զարգաց-ման նախարարությունում 09.08.2017 թ. կազմակերպված ընդլայնված քննարկումների ընթացքում, որտեղ հաշվի են առնվել բոլոր կառույցների կարծիքները և համաձայնեցվել է նրանց հետ:   

Ընդունվել է:

Նախագծով նախատեսվում է կիրառել մայրաքաղաքից և/կամ մարզկենտրոնից և/կամ շրջկենտրոնից  առավել հեռավորության սկզբունքով:
Ընդունվել է:
	Նախագծում կատարվել է համապատասխան ուղղումը:

Նախագծի 15-րդ կետում ավելացվել է «առավելագույն» բառը:

Նախագծի 16-րդ կետը խմբագրվել է: 

Նախագծում փոփոխություններ չեն կատարվել: 

Նախագծի 21-րդ կետի 5-րդ ենթակետը խմբագրվել է:
Նախագծում փոփոխություններ չեն կատարվել:

Նախագծում կատարվել է համապատասխան փոփոխություն:

Նախագծի 24-րդ կետը խմբագրվել է:
Նախագծում կատարվել է համապատասխան փոփոխությունը:

	
	ՀՀ նախագահի աշխատակազմի 15.11.2017թ.
թիվ Ղ 2778 գրություն


	1. Նախագծով հավանություն է տրվում համայնքային տնտեսության աճի վրա էական ազդեցություն ունեցող ներդրումային և գործարար ծրագրերի գնահատման ընթացակարգին (այսուհետ՝ ընթացակարգ), որով կարգավորումներ են նախատեսվում նաև մասնավոր անձանց վերաբերյալ: Մասնավորապես, ընթացակարգի 7-րդ կետով ամրագրվում է, որ միջգերատեսչական հանձնաժողովը, «Հայաստանի ՓՄՁ ԶԱԿ» հիմնադրամը և ֆինանսավորող այլ կազմակերպությունները պետք է գտնվեն մշտական սերտ կապի մեջ և մշտապես տեղեկատվություն փոխանակեն ֆինանսավորման ներկայացված և արդեն ֆինանսավորում ստացած ծրագրերի վերաբերյալ: 

Այս առումով ուշադրություն ենք հրավիրում այն հանգամանքի վրա, որ «Իրավական ակտերի մասին» ՀՀ օրենքի իմաստով իրավական ակտ չհանդիսացող փաստաթղթով, այն է՝ ՀՀ կառավարության արձանագրային որոշմամբ մասնավոր անձանց համար վարքագծի կանոններ չեն կարող սահմանվել, իսկ նման դրույթներ ամրագրվելու դեպքում էլ այդպիսիք կկրեն սոս հռչակագրային բնույթ, քանի որ դրանց հասցեատերը որևէ կերպ կաշկանդված չի լինի այդ դրույթներով:

Միաժամանակ հարկ է նկատել, որ նախագիծը ՀՀ կառավարության նորմատիվ իրավական ակտի փոխակերպվելու դեպքում էլ անհրաժեշտաբար կարիք կլինի որոշակիացնել այն հարցը, թե ի՞նչ է ենթադրում քննարկվող դրույթում օգտագործվող՝ «պետք է գտնվեն մշտական սերտ կապի մեջ» արտահայտությունը, քանի որ այդ ընդհանրական ձևակերպումը կարող է խնդրահարույց լինել իրավական որոշակիության սկզբունքի տեսանկյունից:

2. Ընթացակարգի 16-րդ կետով, ըստ էության, ՀՀ կառավարությունն ինքն իրեն լիազորում է սահմանելու ծրագրերի սուբսիդավորման գումարի չափը և ֆինանսավորման մեխանիզմները:

Հարկ է նկատել, որ հիշյալ դրույթը չի կարող հիմք հանդիսանալ հետագայում                           ՀՀ կառավարության կողմից համապատասխան ակտ կայացնելու համար, քանի որ որևէ պետական մարմնի կամ պաշտոնատար անձի լիազորությունները, Սահմանադրության                6-րդ հոդվածի 1-ին մասի ուժով պետք է ամրագրված լինեն Սահմանադրությամբ կամ օրենքներով: Այս կանոնից բացառություն է արված միայն ՀՀ կառավարության համար: 

Այսպես՝ այդ մասով դեռևս գործող 2005 թվականի փոփոխություններով                            ՀՀ Սահմանադրության 85-րդ հոդվածի 1-ին մասի համաձայն՝ ՀՀ կառավարության իրավասությանն են ենթակա պետական կառավարման բոլոր այն հարցերը, որոնք օրենքով վերապահված չեն այլ պետական կամ տեղական ինքնակառավարման մարմինների:

Հետևապես, ծրագրերի սուբսիդավորման գումարի չափը և ֆինանսավորման մեխանիզմները ՀՀ կառավարությունը կարող է սահմանել՝ ղեկավարվելով, սահմանադրական հիշյալ դրույթով, և ոչ երբեք իր արձանագրային որոշման որևէ դրույթով: Այս կապակցությամբ անհրաժեշտ է շեշտել, որ Սահմանադրության 6-րդ հոդվածի 1-ին մասի տրամաբանության համատեքստում անգամ ՀՀ կառավարության նորմատիվ որոշմամբ թույլատրելի չէ ՀՀ կառավարությանը կամ որևէ այլ մարմնի կամ պաշտոնատար անձի օրենքով չնախատեսված լիազորություն վերապահելը: 


	Ընդունվել է:
Ընդունվել է: 
	Նախագծի 7-րդ կետը խմբագրվել է:
Նախագծում կատարվել են համապատասխան փոփոխությունները:

	
	ՀՀ ֆինանսների նախարարություն
	Նախագծի   23-րդ կետով նախատեսվող  Ծրագրերի գնահատման բազմագործոն գնահատականների   2-րդ`  Աշխարհագրական դիրքը անհասկանալի է, հստակեցնել հեռավորությունը մայրաքաղաքից, մարզկենտրոնից/շրջկենտրոնից հասկացությունը:
	Ընդունվել է:
	Նախագիծը խմբագրվել է` հաշվի առնելով առաջարկությունը:

